
JAVNI RED I MIR

Na području Zeničko-dobojskog kantona javni red i mir je narušen u devetnaest slučajeva. U navedenim slučajevima intervenisali su
policijski službenici i protiv počinilaca prekršaja preduzeli zakonom predviđene mjere i radnje.

 

KRIMINALITET

Zenica

Dana 23.06.2026.godine u 23,00 sati u ulici Kamberovića čikma, od strane policijske patrole Policijske stanice Crkvice izvršenim pregledom lica H.A.,

rođenog 1997. godine, iz Zenice pronađena je materija koja svojim izgledom asocira na opojnu drogu. Navedeno lice je prilikom pregleda pružilo aktivni

otpor prema policijskim službenicima kojom prilikom su isti zadobili lake tjelesne ozljede, konstatovane u Kantonalnoj bolnici Zenica. Lice H.A. je lišeno

slobode zbog postojanja osnova sumnje da je izvršilo krivično djelo „Sprečavanje službene osobe u vršenju službene radnje“ i krivično djelo

"Posjedovanje i omogućavanje uživanja opojnih droga" te je zadržano u prostorijama za zadržavanje gdje je nad istim zavedena kriminalistička obrada.

Izvršen je uviđaj od strane službenika Policijske uprave I koji nastavljaju aktivnosti na dokumentovanju navedenih krivičnih djela.

Dana 24.06.2026 godine, u 13,55 sati, u mjestu Vranduk, od strane službenika Policijske stanice Nemila zaustavljeno je i kontrolisano putničko motorno

vozilo marke „Golf“ kojim je upravljalo lice Z.A., rođeno 1988. godine, dok se na mjestu suvozača nalazilo lice Š.A., rođeno 1988. godine, iz Zenice, kod

kojeg je pronađena materija koja svojim izgledom asocira na opojnu drogu. Zbog postojana osnova sumnje da je izvršio krivično djelo „Posjedovanje i

omugućavanje uživanja opojnih droga“ lice Š.A. je lišeno slobode i zadržano u prostorijama za zadržavanje gdje je nad istim zavedena kriminalistička

obrada. Izvršen je uviđaj od strane službenika Policijske uprave I koji nastavljaju aktivnosti na dokumentovanju navedenog krivičnog djela.

Dana 24.06.2026 godine, u 16,15 sati, u mjestu Vranduk, prilikom kontrole učesnika u saobraćaju vozač putničkog motornog vozila marke "BMW" se

oglušio na naredbu policijskih službenika Policijske stanice Nemila da zaustavi vozilo, te se vozilom dao u bijeg. Brzom intervencijom policije predmetno

vozilo je sustignuto i zaustavljeno u mjestu Novi Vranduk, te je utvrđeno da istim upravlja lice M.H., rođeno 2001. godine, iz Zenice. Prilikom pregleda

vozila i lica pronađena je materija koja svojim izgledom asocira na opojnu drogu. Zbog postojanja osnova sumnje da je izvršilo krivična djela

„Sprečavanje službene osobe u vršenju službene radnje" u vezi sa članom 28. "Pokušaj" i krivično djelo „Posjedovanje i omogućavanje uživanja opojnih

droga“, lice M.H. je lišeno slobode i zadržano u prostorijama za zadržavanje gdje je nad istim zavedena kriminalistička obrada. Izvršen je uviđaj od strane

službenika Policijske uprave I koji nastavljaju aktivnosti na dokumentovanju navedenih krivičnih djela.

Visoko

Dana 24.06.2026. godine, u 09,35 sati, mjestu Gornja Zimča, od strane nepoznatog lica izvršena teška krađa u kuću vlasništvo lica F.A.M., kojom prilikom

su otuđena tri televizora, jedan “Play Station” i nekoliko parfema. Izvršen je uviđaj od strane službenika Policijske stanice Visoko koji nastavljaju

aktivnosti na rasvjetljavanju i dokumentovanju krivičnog djlea "Teška krađa".

 

Kakanj

Dana 24.06.2026.godine, službenici Policijske stanice Kakanj su u mjestu Zlokuće, postupajući po Naredbi Općinskog suda u Kaknju izvršenim pretresom

kuće i pomoćnih objekata, koje koristi lice K.A., rođeno 1974. godine, iz Kaknja pronašli jedan gasni pištolj i 6 pripadajućih metaka, lovačku pušku sa

skraćenom cijevi i 24 patrona za lovačku pušku. Zbog postojanja osnova sumnje da je izvršilo krivično djelo "Nedozvoljeno držanje oružja ili eksplozivnih

materija" lice K.A. je lišeno slobode i zadržano u prostorijama za zadržavanje gdje je nad istim zavedena kriminalistička obrada.

Doboj Jug

Dana 24.06.2026. godine, u 10,50 sati, u dežurnu službu Policijske stanice Doboj Jug obratilo se lice B.E., iz Maglaja i prijavilo da je od strane

nepoznatog lica izvršena krađa iz teretnog motornog vozila marke "Citroen" vlasništvo firme iz Visokog kojom prilikom je otuđen određen iznos novca.

Izvršen je uviđaj od strane službenika Policijske stanice Doboj Jug koji nastavljaju aktivnosti na rasvjetljavanju i dokumentovanju krivičnog djela "Krađa".

Olovo

Dana 24.06.2026. godine, postupajući po naredbi Općinskog suda u Visokom, od strane službenika Policijske stanice Olovo izvršen je pretres kuće i

pomoćnih objekata koje koristi lice Ž.M., rođeno 1985. godine, kojom prilikom je pronađeno vatreno oružje - puška, 136 komada municije različitih

kalibara i jedna vazdušna puška. Zbog postojanja osnova sumnje da je izvršilo krivično djelo "Nedozvoljeno držanje oružja ili eksplozivnih

materija”, lice Ž.M. je lišeno slobode i zadržano u prostorijama za zadržavanje, te je nad istim zavedena kriminalistička obrada.

 

BEZBJEDNOST SAOBRAĆAJA

Na području Kantona dogodilo se sedam saobraćajnih nezgoda, u kojima nije bilo povriješenih lica, dok je na vozilima pričinjena
materijalna šteta.

